
1. Almennt um þetta frumvarp
Lagasetning sem tekur til opinberra skjalavörslustofnanna er flókin og margt þarf að 
hafa í huga við gerð frumvarps af þessu tagi. Benda má á að Arkivlagen í Svíþjóð er 
17 greinar, Arkivlova í Noregi er 23 greinar og Arkivlagen í Finnlandi er 23 greinar. 
En lengd þessa frumvarps alls 47 greinar er að danskri fyrirmynd en Arkivloven í 
Danmörku eru 56 greinar. Þetta lagafrumvarp á sameiginlegt með dönsku lögunum 
að fjalla sérstaklega um upplýsingarétt til skjala í vörslu skjalavörslustofnana, en slíkt 
er annars staðar á Norðurlöndum haft einfaldara með því að kveða á um 
upplýsingaréttinn í upplýsingalögum. Þessi nýmæli í íslensku lögunum að danskri 
fyrirmynd flækja verulega upplýsingaréttinn og eru ekki til bóta. Einnig eru nokkur 
atriði í lagafrumvarpinu þess eðlis að þau eiga fremur heima í reglugerðum sé til 
þess hugsað að um rammalöggjöf er að ræða. Nokkuð er um millivísanir innan 
laganna og mikið er undir greinargerðinni komið til lögskýringa þar sem texti 
laganna er ekki nægilega skýr.

2. Samráði við héraðsskjalaverði ábótavant
Undir árslok 2010 fengu héraðsskjalaverðir til umsagnar drög að frumvarpi til laga 
um Þjóðskjalasafn Íslands sem hafði verið í vinnslu starfshóps frá því síðla árs 2008. 
Umsögnum skiluðu héraðsskjalaverðir í desember og janúar 2011.

Á fundi héraðsskjalavarða með stjórnendum Þjóðskjalasafns Íslands 5. desember 
2011 í Þjóðskjalasafni Íslands kynnti Eiríkur Þorláksson sérfræðingur í mennta- og 
menningarmálaráðuneytinu drög frumvarps til laga um opinber skjalasöfn. Drögin 
voru ekki afhent héraðsskjalavörðum við það tækifæri. Stjórn Félags héraðsskjala- 
varða óskaði eftir því og fékk þau laust fyrir jól 2011.

Minnisblað til ráðherra frá stjórn Félags héraðsskjalavarða dags. 26. mars 2012 voru 
viðbrögð við þeim drögum. Ekkert fréttu héraðsskjalaverðir svo af málinu fyrr en 
frumvarp til laga um opinber skjalasöfn var lagt fyrir Alþingi 19. mars 2013, en það 
hlaut ekki afgreiðslu fyrir kosningar það ár, en er nú að nýju lagt fyrir Alþingi. Ekki

reyndist unnt að verða við ósk héraðsskjalavarða frá í október um viðtal við mennta- 
og menningarmálaráðherra vegna frumvarpsins áður en það var nú lagt fram.

Miðað við mikilvægi þessa frumvarps fyrir héraðsskjalasöfnin hafa héraðsskjala- 
verðir ekki fengið tækifæri til þess að koma að gerð þess sem skyldi. Það hefur að 
mestu verið samið í mennta- og menningarmálaráðuneytinu.
Þekking og yfirsýn yfir skjalavörslu og skjalfræði er ekki nema á fárra manna færi á 
Íslandi og skaðvænlegt að nýta ekki krafta þeirra sem þó búa yfir þeirri þekkingu við 
vinnu að löggjöf um opinbera skjalavörslu.

3. Staða héraðsskjalasafna og sjálfstæði sveitarfélaga (7., 8. og 9. grein)
Mikil áhersla á ósjálfstæði héraðsskjalasafna gagnvart Þjóðskjalasafni er áberandi í 
frumvarpinu. Ekki fylgja neinar skýringar á þessari áherslu eða rökstuðningur. 
Héraðsskjalasöfn hafa ekki gerst brotleg í störfum sínum, en verið vanrækt í 
fjárveitingum eins og Þjóðskjalasafn Íslands og því ekki getað, frekar en Þjóðskjala- 
safnið, sinnt lögbundnu hlutverki sínu nema að takmörkuðu leyti til þessa. Ekki er 
tekið á því vandamáli í frumvarpinu.

Komið hefur fram á opinberum vettvangi að afleiðing þessa frumvarps verði að 
héraðsskjalasöfnum á Íslandi fækki umtalsvert eftir að þurfa að sækja um 
rekstrarleyfi. Sækja verði um rekstrar-/starfsleyfi fyrir þeim héraðsskjalasöfnum sem 
þegar eru starfandi til Þjóðskjalasafnsins þegar lögin taka gildi sbr. greinargerð með 
frv. um 7. grein þess.

Ekkert er minnst á þetta í frumvarpinu, hvorki texta þess né í greinargerð. Áætlanir 
um afleiðingar frumvarpsins eru því ekki kynntar Alþingi með eðlilegum hætti í 
greinargerð frumvarpsins. Ráðuneytið verður því að gera betri grein fyrir stefnu 
sinni með frumvarpinu og ætlaðar afleiðingar þess og rökstyðja mál sitt. Einnig er 
óljóst á hvaða grunni frumvarpið byggist, því ekki virðist byggt á neinum skýrslum 
um ástand skjalavörslumála hjá sveitarfélögum.

Áberandi er hvað héraðsskjalasöfn og skjalavarsla sveitarfélaga fær litla umfjöllun í 
greinargerð með frumvarpinu, sem annars telst allítarleg um sögu skjalavörslu ríkis- 
ins og teygir sig jafnvel aftur til fjarlægra útlanda í fornöld. Hér er að nokkru bætt úr 
þessu með fylgiskjali 1. sem er söguágrip um héraðsskjalasöfnin á Íslandi.

Í sameiginlegum athugasemdum héraðsskjalavarða frá 21. desember 2010 við 
frumvarpsdrögin kemur fram að 700 afhendingar á skjölum bárust héraðsskjala- 
söfnunum árið 2009. Í úttekt á starfsemi héraðsskjalasafna frá 2008 kemur fram að 
samanlagður hillumetrafjöldi á héraðsskjalasöfnunum er 14.390 metrar. Ætla má að 
sú tala sé nú rúmlega 15.000 hillumetrar. Sú þekking sem varð til þegar þessi skjöl 
voru mynduð, skráð og afhent á viðkomandi héraðsskjalasafn er til staðar í héraði. 
Aðgengi sveitarfélaga og íbúa þeirra að skjölunum er fyrir bragðið auðveldara og

hægt að færa ákveðin rök fyrir því að þjónustustig viðkomandi sveitarfélaga sé 
hærra en í þeim sveitarfélögum sem ekki standa að rekstri héraðsskjalasafna. Yfir 
4000 fyrirspurnum var svarað á héraðsskjalasöfnunum og yfir 10.000 gestir komu á 
söfnin. Ekki liggja fyrir neinar upplýsingar um magn skjala frá þeim sveitarfélögum 
sem ekki standa að rekstri héraðsskjalasafns í greinargerðinni.

Heiti héraðsskjalasafns og staður
Íbúafjöldi umdæmis 

4. ársfjórðung 2013 
(Hagstofa Ísl.)

Héraðsskjalasafn Austfirðinga og Héraðsskjalasafn 
Neskaupstaðar (Egilsstöðum, Norðfirði)

10.370

Héraðsskjalasafn A. Skaftafellssýslu (Hornafirði) 2.170
Héraðsskjalasafn Rangæinga og V. Skaftfellinga 
(Skógum)

4.390

Héraðsskjalasafn Vestmannaeyja 4.270
Héraðsskjalasafn Arnesinga (Selfossi) 15.263
Héraðsskjalasafn Kópavogs 32.310
Borgarskjalasafn Reykjavíkur 121.190
Héraðsskjalasafn Mosfellsbæjar 9.090
Héraðsskj alasafn Akraneskaupstaðar 6.700
Héraðsskjalasafn Borgarfjarðar (Borgarnesi) 4.200
Héraðsskjalasafn Dalasýslu (Búðardal) 670
Héraðsskjalasafnið Ísafirði 4.790
Héraðsskjalasafn V. Húnavatnssýslu (Hvammstanga) 1.170
Héraðsskjalasafn A. Húnavatnssýslu (Blönduósi) 1.890
Héraðsskjalasafn Skagfirðinga (Sauðárkróki) 4.190
Héraðsskjalasafn Fjallabyggðar (Siglufirði) 2.010
Héraðsskjalasafn Svarfdæla (Dalvík) 1.870
Héraðsskjalasafnið á Akureyri 20.318
Héraðsskjalasafn Þingeyinga (Húsavík) 4.832

251.693
Landsmenn eru um 325.620, í umdæmum héraðsskjalasafna eru um 251.693. Þau 
þjóna því um 77 % landsmanna.

Ákvæði í 8. og 9. grein frumvarpsins um héraðsskjalasöfn virðist, miðað við það sem 
áður er sagt, mega túlka sem svo að þeim sé ætlað að þröngva sveitarfélögum til þess 
að leggja niður héraðsskjalasöfn sem þau hafa haft vilja og dug til þess að stofna. 
Ríkisstofnun er bersýnilega ætlað að hafa beina íhlutun með þessum hætti í málefni 
sveitarfélaga. Þjóðskjalasafni er heimilað að setja skilyrði fyrir stofnun og rekstri 
héraðsskjalasafna, að því er virðist að geðþótta þjóðskjalavarðar og valdheimildir til 
íhlutunar í starfsemi héraðsskjalasafna eru ekki skilyrtar með hliðsjón af sjálfstæði 
sveitarfélaga. Megináhersla í breytingum á lögunum frá því sem nú er, er þannig eflt 
eftirlit með héraðsskjalasöfnum og ofurvald þjóðskjalavarðar yfir þeim. Ákvarðanir 
þjóðskjalavarðar í þessum efnum skv. lokamálsgrein 43. greinar frumvarpsins „verða

ekki kærðar til ráðherra". Því er þjóðskjalaverði fært einræðisvald í málefnum 
sveitarfélaga.

Aðstæður eru aðrar en árið 1985 þegar Þjóðskjalasafninu var í lögum nr. 66/1985 
fengið vald til þess að halda héraðsskjalasöfnunum við efnið í því skyni að koma 
þeim á lappirnar og gera þau virkar skjalavörslustofnanir en ekki bara geymslur. 
Reyndin varð sú að Þjóðskjalasafnið átti nóg með sjálft sig og er svo enn. En þróunin 
hefur samt orðið sú að héraðsskjalasöfnin hafa styrkst.

Nauðsynlegar valdheimildir héraðsskjalavarða til eftirlits með skjalavörslu eru 
þannig upprunnar í höndum þjóðskjalavarðar og honum heimilað að framselja þær 
til héraðsskjalavarða í gegnum rekstrar-/starfsleyfi. Þjóðskjalaverði, embættismanni 
ríkisins, er með því tryggð yfirstjórn skjalavörslumála í öllum sveitarfélögum. Þetta 
kann að vera brot á stjórnarskrá lýðveldisins. Í stjórnarskrá segir að sveitarfélög 
skulu sjálf ráða málefnum sínum. Slíkt ákvæði er einnig í stjórnarskrá Danmerkur og 
hefur það þau áhrif á skipan skjalavörslumála í Danmörku að Skjalasöfnum ríkisins 
(Statens arkiver) er ekki heimilt að hlutast til um skjalavörslu sveitarfélaga nema 
sérstaklega sé óskað eftir því af hálfu sveitarfélags í hverju tilviki og það velji sjálft að 
nýta Skjalasöfn ríkisins sem vörslustað skjala sinna.

Hin sterka undirskipun Þjóðskjalasafnsins undir ráðherra leiðir til vanhæfis Þjóð- 
skjalasafnsins til eftirlits með skjalavörslu ráðuneytisins. Ranglega er því haldið fram 
að á Norðurlöndum sé ekki skilaskylda þjóðþinga til ríkisskjalasafnanna þar. Í 
Svíþjóð er slík skilaskylda skýr í lögum, en jafnframt skýrt að Ríkisskjalasafnið geti 
ekki haft eftirlitshlutverk gagnvart löggjafarsamkomunni.

4. Skjalaráð í stað stjórnarnefndar
Til þess að tryggja sjálfstæði sveitarfélaganna í þessum efnum leggjum við enn til að 
stofnað verði sérstakt skjalaráð til þess að skapa jafnvægi, einingu og samstarf um 
skjalavörslu hjá ríki og sveitarfélögum. Skjalaráð yrði samstarfsvettvangur um 
opinbera skjalavörslu á Íslandi og leysti af hólmi stjórnarnefnd Þjóðskjalasafns 
Íslands. Tillagan kom fram í umsögn Félags héraðsskjalavarða til mennta- og 
menningarmálaráðuneytisins 21. desember 2010 (fskj. 2) og í minnisblaði til ráðherra 
26. mars 2012 (fskj. 3). Skjalaráð yrði nefnd á vegum ríkis og sveitarfélaga og æðsta 
vald í opinberri skjalavörslu á Íslandi. Í tillögunni var lögð áhersla á fagmennsku og 
vísað til siðareglna skjalavarða sem Alþjóða skjalaráðið hefur samþykkt. Lítið er 
fjallað um fagmennsku í frumvarpinu eða greinargerðinni og einu 
fagmennskukröfur í gildandi lögum umfram háskólamenntun og staðgóða þekkingu 
eru felldar niður (4. mgr. 1gr. gildandi laga).

Lögð var til skipan skjalaráðs með hliðsjón af sambærilegum stofnunum og 
stjórnarnefnd Þjóðskjalasafnsins þannig að í því væri m.a. fulltrúi Félags héraðs- 
skjalavarða, en í því félagi eru allir héraðsskjalaverðir og hafa allir verið metnir hæfir

til þess að sinna starfsskyldum héraðsskjalavarða. Með því var ætlunin að tryggja 
aðkomu fagmanna að ákvörðunum. Í lagafrumvarpinu núna er stjórnarnefnd 
Þjóðskjalasafnsins vakin upp á ný sem valdalaus ráðgjafarnefnd og fulltrúi 
Sambands íslenskra sveitarfélaga settur þar inn. Teljum við eðlilegt að fulltrúi 
héraðsskjalavarða sitji einnig í þeirri nefnd, sjái menn sér ekki fært að láta skjalaráð 
leysa þessa nefnd af hólmi.

5. Öll sveitarfélög starfræki héraðsskjalasafn
Upplýsingaréttur skv. upplýsingalögum og stjórnsýslulögum er því aðeins tryggður 
að opinber skjalavarsla sé í lagi. Þörf stjórnvalda á sveitarstjórnarstigi er söm og þörf 
stjórnvalda ríkisins. Skyldur sveitarfélaga og ríkis eru hinar sömu í þeim efnum og 
þörf sömu stofnana með sömu valdheimildir á sveitarstjórnarstigi eins og hjá ríkinu. 
Athafnafrelsi sveitarfélaga er, eins og liggur í eðli málsins, háð aðgengi þeirra að 
skjalasöfnum sínum.

Undan kostnaði við þetta verður ekki vikist og því óeðlilegt annað en að ákvæði sé í 
lögum um skyldu sveitarfélaga til að halda úti héraðsskjalasafni, annað hvort 
sérstaklega fyrir sveitarfélagið eða í samrekstri með öðrum sveitarfélögum. 
Kostnaður við þetta á að greiðast af hálfu viðeigandi sveitarfélags. Markmið 4. mgr. 
11. gr. frumvarpsins er í greinargerð sagt „að tryggja jafnræði milli sveitarfélaga hvað 
varðar kostnað vegna lögbundinnar vörslu og meðferðar opinberra skjala þar sem 
sveitarfélög ýmist greiði kostnað vegna reksturs héraðsskjalasafns eða vegna skila á 
afhendingarskyldum gögnum til Þjóðskjalasafns." Það er því ljóst að stefnt er að 
jöfnum kostnaði og mun því koma út á eitt hvað kostnað sveitarfélags varðar hvort 
það rekur héraðsskjalasafn eða ekki. Sveitarfélögum yrði því í reynd hagstæðara að 
halda störfum í héraði eða nágrenni sínu fremur en greiða fyrir störf í Þjóðskjalasafni 
Íslands. Því er lagt til að skilaskylda sveitarfélaga til Þjóðskjalasafns Íslands verði 
felld niður og sveitarfélögum gert skylt að standa að héraðsskjalasafni og skila 
skjölum sínum þangað.

Þess ber að gæta að Þjóðskjalasafn Íslands kynni að hafa beinan hag af því að leggja 
niður sem flest héraðsskjalasöfn og fá með gjaldskrá að fullu greitt fyrir flutning 
þeirra og frágang og vörslu þeirra í Þjóðskjalasafninu úr sjóðum sveitarfélaga, og 
með þeim fjármunum auka umsvif sín á þeirra kostnað. Slíkan möguleika á fjár- 
mögnun ríkisstofnunar af hálfu sveitarfélaga ætti ekki að lögfesta.

6. Rafræn langtímavarsla gagna
Gera verður athugasemdir við þær hugmyndir um rafræna langtímavörslu gagna- 
og skjala sem birtast í greinargerð frumvarpsins. Rafræn st'órnsýsla kallar ekki á 
rafræna langtímaskjalavörslu, það er ekki háð hvort öðru. Rafræn stjórnsýsla hefur í 
för með sér hagræði sem kann að fela í sér ávinning í rekstri. Þau gögn sem eru 
afurðir hennar geta vel verið á pappír. Tilraunaverkefni Þjóðskjalasafns hafa sýnt að 
rafræn langtímaskjalavarsla er mun dýrari en hefðbundin skjalavarsla á pappír, þetta

hafa danskir skjalaverðir einnig fullyrt. Auk þess eru þau gögn sem varðveitt eru á 
rafrænu formi háð þeim sem varðveitir þau um að veita þeim gildi. Sönnunargildi 
þeirra verður því háð vörslustofnuninni, opinberu skjalasafni. Eðli skjala- 
vörslustofnunar breytist með því úr því að vera óhlutdrægur vörslustaður yfir í að 
verða þátttakandi í sönnunarferli á gögnum embætta, armur st'órnvalda. Hið 
opinbera skjalasafn vottar hvað er satt og rétt, borgarinn verður eins og þegn, getur 
ekki dregið það í efa sem að honum er rétt og fær ekki þannig aðgang að gögnunum 
að hafa aðstöðu til þess.

Leitarbærni gagna sem gangast undir rafrænar skjalavörsluaðferðir að danskri fyrir- 
mynd er afar takmörkuð og aðgengi ekki jafn létt og hefðbundin notkun prentaðra 
skráa til aðgengis pappírsskjölum. Þetta geta umsjónarmenn samstarfshóps Félags 
héraðsskjalavarða um rafræn gögn staðfest. Mál er að þeim misskilningi um rafræna 
skjalavörslu sem hefur verið uppi hér á landi um nokkurra ára skeið linni og farið 
verði yfir kostnaðinn og árangurinn. Gefa verður kost á því að varðveita afrit raf- 
rænna gagna á pappír, til að tryggja langtímavörslu þeirra, enda afar auðvelt að færa 
slíkt aftur yfir á rafrænt form á einfaldan hátt og varðveislan mun ódýrari. 
Héraðsskjalasöfn eiga ekki að þurfa að búa við kostnaðarsama afarkosti um varð- 
veislu skjala sveitarfélaga af hálfu Þjóðskjalasafns. Þjóðskjalasafnið reyndi að fá 
héraðsskjalaverði til undirritunar á framsali lögbundins vörsluhlutverks síns með því 
að þeir samþykktu að Þjóðskjalasafnið tæki rafræn gögn sveitarfélaganna til 
varðveislu. Þeir höfðu ekki heimild til þess og gerðu það ekki, en ljóst er af því 
hvernig þróunin varð í Danmörku hvað þar bjó að baki. Þar í landi byrjaði 
Ríkisskjalasafnið á því að bjóða sveitarfélögum ókeypis rafræna skjalavörslu, nú 
tekur það gjald fyrir vörsluna og sveitarfélögin hafa fremur kosið að sjá um þetta 
sjálf, það er ódýrara, þótt dýrt sé.

Í greinargerð frumvarpsins er haldið áfram að ásælast rafræn gögn sveitarfélaganna 
og beinlínis boðað að sett verði óaðgengileg skilyrði um varðveislu þeirra og þau 
lögð undir Þjóðskjalasafn Íslands -  og í lagafrumvarpinu er gjaldtökuheimild:

Mennta- og menningarmálaráðuneytið úrskurðaði 9. desember 2009 að samkvæmt gildandi 
lögum um Þjóðskjalasafn Íslands sé það eitt af hlutverkum héraðsskjalasafna, sem hafi 
rekstrarleyfi frá stjórnarnefnd Þjóðskjalasafns Íslands, að sinna rafrænni skjalavörslu eins og 
annarri skjalavörslu afhendingarskyldra aðila í héraði, en jafnframt sé héraðsskjalasöfnum 
heimilt að gera samning við Þjóðskjalasafn um að sinna þeirri skjalavörslu eða hluta hennar 
fyrir þeirra hönd. Í kjölfarið var ný útgáfa af reglum um langtímavörslu rafrænna skjala 
gefin út og tóku þær reglur gildi 1. ágúst 2010.

Umtalsverður kostnaður fylgir varðveislu rafrænna gagna, bæði í tæknibúnaði og 
sérhæfðu starfsfólki. Viðbúið er að óhagkvæmt verði fyrir sveitarstjórnir að lagt verði út í 
þann kostnað sem því mundi fylgja að öll núverandi héraðsskjalasöfn tækju rafræn gögn til 
vörslu. Með vísan til þessa er ljóst að huga þarf að endurskipulagningu á skjalavörslu á 
sveitarstjórnarstiginu í kjölfar afgreiðslu þessa frumvarps til nýrra laga um opinber 
skjalasöfn.

Mikilvægt er að óheimilt verði að sundra skjalasöfnum sveitarfélaga eftir áritunar- 
formi skjalanna, enda er það brot á alþjóðlegri grundvallarreglu skjalavörslu, upp- 
runareglunni.

7. Skilgreiningar (2. grein frumvarpsins)
Skilgreiningar þessarar greinar frumvarpsins eru athugaverðar og óljóst hvort þeirra 
er þörf .
1. Opinber skjalasöfn. Í daglegu tali fagmanna í skjalasöfnum er fjallað um opinbert 
skjalasafn gagnvart einkaskjalasafni, þ.e. skjalasafn st'órnvalds er opinbert skjalasafn. 
Í vönduðum lagatexta væri eðlilegra að þarna væri opinber skjalavörslustofnun skil- 
greind. Undarlegt er að skilgreina slíka stofnun ekki í kafla sem á að innihalda skil- 
greiningar. Þjóðskjalasafn Íslands er ekki skilgreining og það skilgreinir ekki hvað 
héraðsskjalasafn er að sveitarst'órn fái rekstrarleyfi fyrir því frá Þjóðskjalasafni.

2. Skjal. Í greinargerð með frumvarpi til laga nr. 123/2008 um breytingu á lögum nr. 
66/1985, um Þjóðskjalasafn Íslands, kemur fram að skilgreininguna sé að rekja til 
Alþjóða skjalaráðsins. Má telja að með því sé átt við skilgreiningu staðalsins ISAAR 
(CPF) (þ.e. Intemational Standard Archival Authority Record for Corporate Bodies, 
Persons and Families) sem gefinn var út af Alþjóða skjalaráðinu árið 2004 (2. útgáfa, 
Glossary bls. 10) á orðinu Record sem hljóðar svo:
„Information in any form or medium, created or received and maintained by an 
organization or person in the transaction of business or the conduct of affairs."
Til bóta væri að þetta væri þýtt rétt og fært inn í lögin. En víðar má finna ágætis 
skilgreiningar á skjali. Í sumum löndum tíðkast t.d. að skilgreina skjöl í lögum með 
tilliti til upplýsingaréttar eins og t.d. „allman handling" í Svíþjóð.

3. Skjalastjórn. Þessi skilgreining er sögð í greinargerð „með svipuðum hætti og gert 
er í staðli um skjalast'órn (ÍST ISO 15489-1:2000) og byggist á alþjóðlegum viðmiðum 
á þessu sviði; er eðlilegt að hér sé fylgt þeim hefðum sem hafa hlotið viðurkenningu 
á alþjóðavettvangi."
Þetta sjónarmið um hefðir og alþjóðleg viðmið mætti birtast víðar í frumvarpinu t.d. í 
því að nýta siðareglur Alþjóða skjalaráðsins og staðla þess um skráningu skjala eins 
og ISAAR, ISAD(G), ISDIAH og ISDF.

Í staðlinum ISO 15489-1:2001 er skilgreining á records management þessi:
[the] field of management responsible for the efficient and systematic control of the 
creation, receipt, maintenance, use and disposition of records, including the processes for 
capturing and maintaining evidence of and information about business activities and 
transactions in the form of records.

Á íslensku er þetta:
Sá þáttur stjórnunar sem tekur til skilvirkrar og kerfisbundinnar umsjónar með myndun, 
viðtöku, gæslu, notum og ráðstöfun skjala, þar á meðal því að taka við og viðhalda 
vitnisburði og upplýsingum um viðskiptagjörninga og færslur í formi skjala.

Orðið skjalahald sem kemur fyrir í skilgreiningu frumvarpsins er hið upprunalega 
íslenska hugtak sem nær til records management.

8. Afhendingarskylda (11. grein frumvarpsins)
11. gr. Afhendingarskyldir aðilar -  þeim sem eru skilaskyldir er fækkað frá því sem 
nú er skv. lögum og reglugerð um héraðsskjalasöfn.

Í 14. grein gildandi laga er sérstaklega kveðið á um hvaða stjórnvöld og lögpersónur 
eigi að skila skjölum sínum til héraðsskjalasafna m.a. félög og samtök „sem njóta 
verulega styrks af opinberu fé og starfa eingöngu innan umdæmis héraðsskjala- 
safnsins." Þetta er fellt niður. Með þessu dregst skilaskylda á skjalasöfnum til 
héraðsskjalasafna saman.

Skilaskylda er og takmörkuð við lögaðila sem eru 51% eða meira í opinberri eigu. 
Eðlilegast væri að hið minnsta eignarhald opinberra aðila geri það að verkum að 
skilaskylda myndist. Saga fyrirtækja sem sveitarfélög hafa staðið að, að meira eða 
minna leyti, getur með þessu móti fallið í gleymsku. Almannahagsmunir, hagsmunir 
skatt- og útsvarsgreiðenda, gagnsæi og opin stjórnsýsla hljóta að kalla á að öll 
opinber aðild útheimti skjalaskil til opinberra skjalasafna undantekningalaust Kalli 
það á kostnað einkaaðila sem standa að starfseminni verður að sjálfsögðu að koma 
opinbert framlag þar á móti til að tryggja þessa hagsmuni.

Í 14. grein gildandi laga er kveðið á um að sett skuli nánari ákvæði, þ. á m. hverjir 
séu afhendingarskyldir til héraðsskjalasafna, í reglugerð. Þetta er fellt niður og þar 
með ýmislegt mikilvægt sem fest er í þá reglugerð.

Með þessu er skilaskyldum aðilum til héraðsskjalasafna fækkað, en starfsemi 
héraðsskjalasafna og aðgengi hinna skilaskyldu aðila að þjónustu héraðsskjalasafna 
hefur reynst heilladrjúgt. Ekki hefur verið haft neitt samráð um þetta við 
héraðsskjalasöfnin. Mikilvægt er fyrir héraðsskjalasöfnin og alla sem taka þátt í 
hálfopinberu starfi að þessi varsla sé tryggð. Héraðsskjalasöfn eru í góðu samstarfi 
við ýmis félagasamtök og bakhjarl í lög- og reglufestri skilaskyldu er mikilvægur. 
Átak Félags héraðsskjalavarða um söfnun skjalasafna kvenfélaga, íþróttafélaga og 
sóknarnefnda hafa skilað miklum og góðum árangri. Vísast til heimasíðu félagsins 
um þann árangur (www.heradsskjalasafn.is).

9. Um einkaskjalasöfn (13. grein frumvarpsins)
Í lokamálsgrein 13. greinar frumvarpsins er kveðið á um að Þjóðskjalavörður skuli 
beita sér fyrir að gert verði samkomulag milli opinberra skjalasafna og annarra 
stofnana sem málið varðar um hvernig varðveislu einkaskjalasafna verði best háttað 
á opinberum vettvangi.

Í greinargerðinni er talað um fjölmargar stofnanir sem hafa hagsmuna að gæta í 
þessu efni og nokkrar tilfærðar t.d. Landsbókasafn Íslands -  Háskólabókasafn vegna 
heimilda um íslenska bókmenntasögu, Listasafn Íslands vegna heimilda um íslenska 
listasögu, Kvikmyndasafn Íslands vegna heimilda um íslenska kvikmyndasögu, 
héraðsskjalasöfn vegna staðbundinnar sögu o.s.frv.

Kveður þarna við annan tón en gagnvart héraðsskjalasöfnum í 7.-9. grein þar sem allt 
kapp er lagt á eftirlit með þeim og að þeim sé strengilega haldið við lög og reglur 
undir aga Þjóðskjalasafns. Þarna loksins á Þjóðskjalasafnið að gera samkomulag við 
þau um eitthvað. En í 13. greininni á þjóðskjalavörður nú samt að ráða einn 
ráðstöfun einkaskjalasafna sem rekur á fjörur hans þannig að honum er „heimilt að 
fela héraðsskjalasafni varðveislu skjala" sem Þjóðskjalasafni kunna að berast skv. 
ákvæðum greinarinnar.

Eiga opinberar stofnanir sem takast á hendur skjalavörslu, en eru ekki með skjala- 
vörslu að faglegu hlutverki, ekki að lúta faglegum kröfum skjalfræða um skjala- 
vörslu? Eiga stjórnvöld ríkis og sveitarfélaga almennt að eiga kost á því að stunda 
sérsöfnun á einkaskjölum upp á sitt eindæmi, eftir sínum geðþótta og á sinn hátt?

Þarna væri eðlilegt að sett væru skilyrði um faglega meðferð skjalasafna og kröfur 
um að þeim sé framfylgt, fremur en að þvinga faglegar skjalavörslustofnanir til þess 
að setjast að samningaborði um einhverskonar mótívsöfnun á einkaskjalasöfnum við 
hina og þessa úti í bæ. Héraðsskjalasöfn og Þjóðskjalasafn hafa siðferðislegum 
fagskyldum að gegna hvað varðar frágang og varðveislu einkaskjalasafna. Sé þeim 
framfylgt rýrir það í engu hagsmuni áhugamanna um hin ýmsu svið samfélagsins. 
Héraðsskjalasöfn vilja varðveita skjalasöfn er varða alla sögu m.a. menningarsögu 
síns héraðs óháð því hvaða svið menningar það eru. Þjóðskjalavörður á ekki að hafa 
heimild til þess að afhenda viðeigandi héraðsskjalasafni skjöl einstaklinga sem rekur 
á fjörur hans skv. ákvæðum lagagreinarinnar, honum á að vera það skylt.

Millisafnalán geta tryggt aðgengi að þessu um allt land. Minjavarsla á heima í 
höndum þjóðminjavörslunnar og heyrir undir eftirlit viðeigandi stofnana. Skjala- 
varsla á heima í höndum skjalavörslustofnana og á að heyra undir eftirlit þeirra 
stofnana. Virðingarleysið fyrir fagmennsku skjalavörslustofnana er algert í þessari 
grein frumvarpsins. Ástundi aðrar stofnanir ríkis- og sveitarfélaga söfnun einka- 
skjalasafna, þá á að kveða á um að slíkt sé aðeins heimilt sé það undir eftirliti 
skjalavörslustofnunar og aðferðir við þá söfnun og skjalavörslu skuli miðast við 
skjalfræðilegar aðferðir og siðareglur Alþjóða skjalaráðsins.

Þetta sýnir enn og aftur þörfina fyrir stofnun skjalaráðs, það gæti tekið á þessum 
málum af fagmennsku og skapað sátt um þessi mál. En þessa grein frumvarpsins 
verður að endurskoða.

10. Skjalavarsla stofnana (19. grein frumvarpsins)
19. gr. Skjalastjórn og skjalavarsla. Í fyrstu málsgrein er Þjóðskjalasafni Íslands ætlað 
að setja stjórnsýslu sveitarfélaga reglur um tilhögun skjalahalds og skjalavörslu, 
skráningu, flokkun og frágang til afhendingar skjalavörslustofnun og samþykkt 
skjalavistunarkerfa. Skv. 43. grein frumvarpsins verða þær ákvarðanir ekki kærðar til 
ráðherra. Ekki er kveðið á um samráð við héraðsskjalasöfn eða þeim tryggð nein 
áhrif á þetta. Það er óviðunandi. Gengið er framhjá fagmönnum sveitarfélaganna 
með þessu. Þetta er alvarlegt í ljósi áhuga Þjóðskjalasafns á vörslu rafrænna gagna 
sveitarfélaga (sbr. lok 6. kafla þessarar umsagnar: Rafræn varsla gagna). Fyrirmæli 
um vörslu skilaskyldra skjala eiga að tengjast skilaskyldunni. Erfitt er að setja reglur 
sem hæfa jafnt t.d. stórum ríkisstofnunum og fámennum sveitaskólum í dreifbýli.
Í annarri málsgrein 19. gr. er skylda til skráningar mála minni en kveðið er á um í 27. 
grein upplýsingalaga, bæta mætti því sem munar í þessa grein.

11. Förgun (grisjun) skjala (7. og 20. grein frumvarpsins)
20. gr. Varðveisluskylda og förgunarreglur. Þjóðskjalasafn Íslands og þjóðskjala- 
vörður fá óheft ákvörðunarvald um eyðingu skjala í skjalasöfnum með samþykkt eða 
reglum um skjalavörslu. Skv. 43. grein frumvarpsins verða þær ákvarðanir ekki 
kærðar til ráðherra.

Þetta vald er í gildandi lögum í höndum stjórnarnefndar Þjóðskjalasafns Íslands og 
óskir um eyðingu (grisjun) skjala úr skjalasöfnum fá umfjöllun viðeigandi héraðs- 
skjalavarða eða Þjóðskjalasafns skv. lögunum áður en þær eru afgreiddar í stjórnar- 
nefndinni. Þetta hefur verið gallað ferli þar sem ekki hefur verið auglýst opinberlega 
um hvað er að ræða og ekki veittur kostur á athugasemdum og ekki hafa ákvarðanir 
um eyðingu skjala birst opinberlega. Með þessu er þetta vald fært alfarið til 
þjóðskjalavarðar án fyrirvara um að hafa verði í huga upplýsingarétt almennings, 
þarfir réttarkerfis og stjórnsýslu og hagsmuni fræðimanna. Einn maður fær ákvörð- 
unarvald sem getur skert upplýsingarétt og valdið stjórnvöldum og fræðimönnum 
tjóni. Förgunarákvarðanir þyrftu að fá ítarlegri meðferð í lögunum, skýrari tak- 
markanir og skyldu til skráningar á því sem fargað er, kost á athugasemdum áður en 
förgunarákvörðun er framfylgt og birtingu ákvörðunar með rökstuðningi á 
opinberum vettvangi. Förgun skjala er að jafnaði óafturkræfur gjörningur og því 
mikilsvert að vel sé að ákvörðun um hann staðið í fullu samráði við hagsmunaaðila. 
Héraðsskjalaverðir eiga að koma að ákvörðunum um þetta í sínu umdæmi. Þjóð- 
skjalavörður kynni t.d. að skapa ríkinu bótaábyrgð gagnvart sveitarfélagi, starfs- 
manni í þjónustu sveitarfélags eða borgara í sveitarfélagi taki hann ákvörðun um 
förgun skjala í eigu þess án fulls samráðs.

12. Ákvæði um afgreiðsluaðferðir (í 37. grein frumvarpsins)
Í 37. gr. stendur: „Opinber skjalasöfn skulu vinna að því að koma upp rafrænni 
afgreiðslu á erindum um aðgang að skjölum."

10/12



Félag héraðsskjalavarða á Íslandi 20. febrúar 2014

Rafræn afgreiðsla á slíkum erindum er frá persónuverndarsjónarmiði ekki án vand- 
kvæða. Það er t.d. ekki tíðkað á héraðsskjalasöfnum að senda trúnaðargögn í tölvu- 
skeytum. Sé átt við að koma upp netþjónustu um afgreiðslu skjala verður að hafa í 
huga að slíkt krefst fjárútláta vegna öryggismála. Ekki virðist fylgja þessu ákvæði 
sérstök fjárveiting. Þetta mætti fella niður.

Í 37. gr. er kveðið á um skyldu til notkunar eyðublaðs sem viðeigandi opinbert 
skjalasafn leggur til, við ósk um aðgengi að skjölum skv. V-X kafla. Kröfu um 
eyðublað ætti að fella niður.

13. Leyndarákvæði (25. grein frumvarpsins)
25. grein um leynd á skjölum til 110 ára ætti að fella niður. Hún er óþörf.

14. Skaðlegar úrfellingar úr gildandi löggjöf (varðar 10. og 19. gr. frumvarpsins)
Úr gildandi lögum eru felld eftirtalin atriði án rökstuðnings og getur það orðið 
skaðlegt starfsemi opinberra skjalavörslustofnana. Á sparnaðartímum er allt skorið 
niður sem ekki er skylt að hafa skv. lögum. Þessu öllu er því stefnt í voða. Sumt 
varðar fagmennsku, annað almannaþjónustu og menningarhlutverk.

• Ákvæði 6. gr. gildandi laga er horfið: „Ný skjalavistunarkerfi og skjalageymslur 
skulu samþykkt af Þjóðskjalasafni áður en þau eru tekin í notkun." Þetta er mikils- 
vert atriði í eftirlitsstörfum skjalavörslustofnananna sem virðist týnast í öllum upp- 
lýsingaréttarákvæðunum. Þetta hlutverk Þjóðskjalasafns má ekki rýra.

• Skylda til að skrásetja varðveitt skjalasöfn í 6. tl. 4. gr. gildandi laga. Nauðsynlegt 
er að safnkosturinn sé skráður. Óskráð skjöl eru týnd og ónothæf. Skráning er 
forsenda aðgengis. Þessi skylda er nauðsynleg til að tekið verði á uppsöfnuðum 
vanda óskráðra skjala en bæði er þar um að ræða opinber skjöl og einkaskjöl. 
Nútímalegar kröfur um skráningu skjalasafna skv. faglegum stöðlum leiða til þess að 
jafnvel þarf að endurskrá eldri skjöl. Skráning eftir þessum stöðlum er m.a. forsenda 
nýtingar upplýsingatækni í starfsemi skjalasafnanna.

• Skylda til að halda opnum lestrarsal fyrir almenning sem er í 8. tl. 4. gr. gildandi 
laga er horfin úr löggjöfinni. Þetta er kjarnaþjónusta skjalavörslustofnana við al- 
menning. Tryggir milliliðalausan aðgang að frumritum skjala jafnt almenningi sem 
stjórnvöldum og fræðimönnum. Aðgengið er endurgjaldslaust.

• Í 5. tl. 4. gr. skylda til að gangast fyrir fræðslu um skjalavörslu fyrir fólk sem á að 
annast skjalavörslu í opinberum stofnunum, svo sem með námskeiðum og leið- 
beiningarritum.

• Í 7. tl. 4. gr. gildandi laga er skylt að koma upp handbókasafni um skjalfræðileg og 
sagnfræðileg efni.

• Viðgerða- og bókbandsstofa í 10. tl. 4. gr. gildandi laga hverfur. Það er áfall fyrir 
forvörslu skjala á Íslandi sem er í engu minna mikilvæg en forvarsla forngripa eða 
listaverka.

Reykjavík, 20. febrúar 2014 
Stjórn félags héraðsskjalavarða á Íslandi

Aðalbjörg Sigmarsdóttir, Birna Mjöll Sigurðardóttir, Gerður Jóhanna Jóhannsdóttir, 
Hrafn Sveinbjarnarson, Svanhildur Bogadóttir, Þorsteinn Tryggvi Másson

undirritað e.u.
Hrafn Sveinbjarnarson

Eftirtaldir héraðsskjalaverðir hafa samþykkt þessa umsögn:
Bára Stefánsdóttir, Héraðsskjalasafni Austfirðinga 
Guðmundur Sveinsson, Héraðsskjalasafni Neskaupstaðar 
Guðný Svavarsdóttir, Héraðsskjalasafni Austur Skaftafellssýslu 
Jóna Björg Guðmundsdóttir, Héraðsskjalasafni Vestmannaeyja 
Þorsteinn Tryggvi Másson, Héraðsskjalasafni Árnesinga 
Hrafn Sveinbjarnarson, Héraðsskjalasafni Kópavogs 
Svanhildur Bogadóttir, Borgarskjalasafni Reykjavíkur 
Birna Mjöll Sigurðardóttir, Héraðsskjalasafni Mosfellsbæjar 
Gerður Jóhanna Jóhannsdóttir, Héraðsskjalasafni Akraness 
Jóhanna Skúladóttir, Héraðsskjalasafni Borgarjarðar 
Jóna Símonía Bjarnadóttir, Héraðsskjalasafninu Ísafirði 
Sigríður Tryggvadóttir, Héraðsskjalasafni Vestur-Húnavatnssýslu 
Svala Runólfsdóttir, Héraðsskjalasafni Austur-Húnavatnssýslu 
Unnar Ingvarsson, Héraðsskjalasafni Skagfirðinga 
Sigríður Halldóra Gunnarsdóttir, Héraðsskjalasafni Fjallabyggðar 
Laufey Eiríksdóttir, Héraðsskjalasafni Svarfdæla 
Aðalbjörg Sigmarsdóttir, Héraðsskjalasafninu á Akureyri 
Snorri Guðjón Sigurðsson, Héraðsskjalasafni Þingeyinga

staðfest e.u.
Hrafn Sveinbjarnarson

Fylgiskjal 1: Sögukaflarnir Upphaf héraðsskjalasafna á Íslandi og Skjalasöfn í heildarlöggjöf um 
opinber skjalasöfn 1985.

Fylgiskjal 2: Umsögn Félags héraðsskjalavarða til mennta- og menningarmálaráðuneytisins um drög 
að frumvarpi til laga um Þjóðskjalasafn Íslands 21. desember 2010.

Fylgiskjal 3: Minnisblað Félags héraðsskjalavarða til mennta- og menningarmálaráðherra 26. mars 
2012.

Fylgiskjal I

Upphaf héraðsskjalasafna á Íslandi

Sérstakar almennar breytingar í skjalavörslu sveitarfélaga urðu ekki fyrr en eftir 
heimsstyrjöldina síðari þegar áhrifa af því sem erlendis hefur verið kallað buroreform 
(skrifstofuumskiptin) tók að gæta á Íslandi, með stóraukinni skjalamyndun í 
stjórnsýslunni og tilkomu nýrra skráningaraðferða.

Viðbrögð við þessu hjá sveitarfélögum urðu þó ekki samræmd, sumstaðar voru 
stofnuð héraðsskjalasöfn, en þau voru einnig stofnuð vegna menningarlegs áhuga á 
átthaga- og byggðasögu.

Sveitarfélög bjuggu við sífellt betri húsakost eftir því sem leið á 20. öldina og 
hvatning af hálfu Þjóðskjalasafns til skila skjala sveitarfélaga virðist hafa dvínað með 
árunum, m.a. vegna þess að húsnæði Þjóðskjalasafnsins hrökk ekki lengur til 
starfseminnar. Sveitarfélög höfðu því í vörslu sinni æ meira af skjölum eftir því sem 
skjalamyndun jókst og loks yfirfullar geymslur.

Þar sem myndarskapur og menning var mest tóku menn það ráð að stofnsetja 
héraðsskjalasöfn til að bregðast við þessum vanda. Annars staðar virðist þó stundum 
hafa verið gripið til óyndisúrræða og er viðbúið að skjalatjón hafi orðið víða þar sem 
ekki hefur verið tímanlega farið út í stofnun héraðsskjalasafns. Oft hefur framtak 
menningarlegra og framsýnna einstaklinga orðið til þess að bjarga skjölum og orðið 
upphaf að stofnun héraðsskjalasafna.

Skagfirðingurinn Jón Sigurðsson, alþingsmaður á Reynistað, lagði fram frumvarp til 
laga sem samþykkt var sem lög nr. 7/1947 um héraðsskjalasöfn.

Jón mælti fyrir frumvarpinu á Alþingi 30. október 1946 með þessum orðum:

Þetta mál er, sem hið fyrra á dagskrá þessarar d[eildar], heimildarlög. Meginatriði þessa máls eru í 
fyrsta lagi, að enn fleiri skjölum verði komið til geymslu utan kaupstaðanna og einkum Reykjavíkur 
en nú er gert, og í öðru lagi að tryggja öruggari geymslu bóka, handrita og skjala. Rök þau er lúta til 
þessarar breyt[ingar] eru:

1. Þjóðskjalasafninu berst nú orðið svo mikið frá embættis- og starfsmönnum ríkisins og nefndum, 
sem skipaðar eru af ríkisstj[órninni], að vandkvæði eru nú á að varðveita það allt saman þannig, að 
það verði aðgengilegt fyrir þá, sem óska að nota þessi skjöl. Það virðist því ekki ástæða til að draga að 
þjóðskjalasafninu enn þá fleiri fl okka skjala og bóka, ef kostur er á góðri geymslu annars staðar.

2. Á nokkrum stöðum utan Reykjavíkur eru nú þegar bókhlöður, sem hæfar eru til skjalageymslu. 
Loks er óvarlegt af öryggisástæðum að safna öllum skjölum og heimildum á einn stað, ef eldsvoða eða 
önnur stór óhöpp ber að höndum, enda mun það ekki gert í nágrannalöndum okkar. Hugsum okkur,

ef það kæmi fyrir, að ein hinna stóru, útlendu flugvéla, sem sveima daglega yfir Reykjavík, hrapaði á 
Safnahúsið. Margt mundi þá farast og landið rúið að gömlum menningarverðmætum. Í stríðinu þótti 
ekki tryggt að geyma slík skjöl hér í Reykjavík. Það er hvergi tíðkað að flytja öll skjöl og bækur á einn 
stað. Erlendis eru sérstök borgarskjalasöfn og héraðsskjalasöfn. Þetta, að flytja öll skjöl á einn stað, var 
eðlileg ráðstöfun á sínum tíma. Ég tel, að nú eigi bæði kaupstaðir og héruð að hafa fullan rétt til að fá 
skjöl og bækur nefnda, sem skilað hefur verið, ef þeir geta sjálfir geymt þau örugglega. Forstöðu menn 
héraðsstjórnanna hafa líka betri kunnugleika á málum héraða sinna en mennirnir á þjóðskjalasafninu. 
Miklar líkur væru þá til þess, að miklu væri þá bjargað, sem annars færi forgörðum.

Í fr[umvarpinu] er lagt til, að skipting bóka og skjala milli þjóðskjalasafnsins og héraðsskjalasafn a 
verði á þá leið, að þjóðskjalasafnið taki til vörzlu skjöl og embættisbækur allra starfsmanna ríkisins 
annarra en hreppstjóra, en afrit af flestum skýrslum þeirra eru í skjalasöfnum sýslumanna, 
hagstofunnar og ríkis skattanefndar, og þykir því ekki ástæða til að taka skjöl og bækur þeirra með. 
Enn fremur taki þjóðskjalasafnið við bókum og skjölum opinberra nefnda, ef starfssvið þeirra tekur til 
margra héraða eða alls landsins. Það er lögð áherzla á, að bækur héraðsnefnda verði geymdar í 
héruðunum sjálfum, en þó sé þjóðskjalaverði heimilt að grípa hér inn í, ef honum finnst af gildum 
ástæðum varðveizla skjala í héraði ónóg sökum lélegra húsakynna eða annars.

Ég ætla að ljúka máli mínu með því að segja þetta. Þetta mál er í mínum augum mikið metnaðarmál, 
að héruðin láti ekki gjörrýja sig að öllum heimildum um sögu sína...

(Alþingistíðindi 1946 B deild dlk. 1320-1321, nánari greinargerð með frumvarpinu er í 
Alþingistíðindum 1946 A deild bls. 151-153.)

Fyrsta héraðsskjalasafn sem stofnað var á Íslandi var Héraðsskjalasafn Skagfirðinga 
árið 1947.

Á grundvelli laganna frá 1947 var sett reglugerð nr. 61/1951 um héraðsskjalasöfn.
Með lögum nr. 13/1969 um Þjóðskjalasafn var áhersla lögð á ákvæði laganna frá 1947 
um yfirumsjón Þjóðskjalasafnsins með héraðsskjalasöfnum.

Frá árinu 1947 hefur héraðsskjalasöfnum fjölgað frá einu í að verða 20 talsins árið 
2001.

Héraðsskjalasöfn á Íslandi
Stofnár Heiti og staður

1 1947 Héraðsskjalasafn Skagfirðinga, Sauðárkróki

2 1952 Héraðsskjalasafnið Ísafirði
3 1954 Borgarskjalasafn Reykjavíkur

4 1958 Héraðsskjalasafn Þingeyinga, Húsavík

5 1961 Héraðsskjalasafn Borgarfjarðar, Borgarnesi

6 1963 Héraðsskjalasafn Vestur-Húnavatnssýslu, Hvammstanga
7 1965 Héraðsskjalasafn Austur-Skaftafellssýslu, Höfn í Hornafirði

8 1966 Héraðsskjalasafn Austur-Húnavatnssýslu, Blönduósi
9 1969 Héraðsskjalasafnið á Akureyri

10 1976 Héraðsskjalasafn Austfirðinga, Egilsstöðum
11 1980 Héraðsskjalasafn Vestmannaeyja

12 1980 Héraðsskjalasafn Svarfdæla, Dalvík

13 1984 Héraðsskjalasafn Siglufjarðar

14 1985 Héraðsskjalasafn Neskaupstaðar

15 1985 Héraðsskjalasafn Árnesinga, Selfossi

16 1988 Héraðsskjalasafn Rangæinga og Austur-Skaftfellinga, Skógum
17 1993 Héraðsskjalasafn Dalasýslu, Búðardal

18 1993 Héraðsskjalasafn Akraness

19 2000 Héraðsskjalasafn Kópavogs

20 2001 Héraðsskjalasafn Mosfellsbæjar

Héraðsskjalasöfn í heildarlöggjöf um opinber 
skjalasöfn

Hinn 24. október 1980 fól menntamálaráðherra þeim dr. Aðalgeiri Kristjánssyni 
skjalaverði í Þjóðskjalasafni, dr. Gunnari Karlssyni prófessor og Jóni E. Böðvarssyni 
borgarskjalaverði að gera tillögur um skjalavörslu hins opinbera og um þátt 
héraðsskjalavarða í henni.

Skv. áliti skjalavörslunefndar í september 1981 skyldi með nýjum lögum um 
Þjóðskjalasafn og héraðsskjalasöfn „stefnt að nánari tengslum en áður milli 
Þjóðskjalasafns og héraðsskjalasafna og lögð á Þjóðskjalasafn skylda til að tryggja að 
héraðsskjalasöfn verði starfandi söfn og ekki aðeins geymslustaðir."

Í greinargerð með frumvarpi nefndarinnar segir um 14. gr. frumvarps hennar (sem 
samsvarar 12. grein núgildandi laga):

Samkvæmt gildandi lögum er sveitarfélögum það í sjálfsvald sett hvort þau afhenda 
Þjóðskjalasafni skjöl sín til varðveislu eða varðveita þau sjálf í héraðsskjalasafni sem

sveitarfélögin kosta. Með ákvæði um að skjöl sveitarfélaga skuli annaðhvort afhent 
Þjóðskjalasafni eða varðveitt í héraðsskjalasafni, sem sérstök lög og reglugerð gilda 
um, er varðveisla þessara markverðu heimilda tryggð. Rétt þykir að sveitarfélögin 
haldi þessum rétti sínum. Þó er ákvæðið um héraðsskjalasöfn þrengt nokkuð í þessu 
frumvarpi frá því sem nú er. Samkvæmt gildandi lögum hafa sveitarfélög og 
sýslunefndir rétt til þess að stofna héraðsskjalasafn, ef þeim sýnist svo. Í þessu 
frumvarpi er heimild til handa stjórn Þjóðskjalasafns til þess að leyfa stofnun 
héraðsskjalasafns, séu fyrir hendi fullnægjandi aðstæður að mati safnstjórnar. Mörg 
þeirra héraðsskjalsafna, sem stofnuð hafa verið, eru vanburðug og í sumum tilvikum 
ekki annað en nafnið tómt. Því er æskilegt að sveitarfélög sameinist tvö eða fleiri um 
stofnun héraðsskjalasafns. Samkvæmt 14. gr. þessa frumvarps getur safnstjórn 
Þjóðskjalasafns stuðlað að slíkri samvinnu þar eð hún getur neitað um leyfi til 
stofnunar héraðsskjalasafns ef henni sýnist svo. Að öðru leyti eru í frumvarpi þessu 
litlar breytingar á gildandi ákvæðum um héraðsskjalasöfn.

Um héraðsskjalasöfn er fjallað í greinargerð þjóðskjalasafnsnefndar sem sett var 3. 
apríl 1982 og í sátu Birgir Thorlacius ráðuneytisstjóri í Menntamálaráðuneytinu, 
Bjarni Vilhjálmsson þjóðskjalavörður og Bjarni Einarsson framkvæmdastjóri 
byggðadeildar Framkvæmdastofnunar ríkisins. Tillögum sínum skilaði nefndin í 
formi lagafrumvarps ásamt greinargerð 19. mars 1984 (11. greinin þá samsvarar 12. 
grein laganna nú og 15. greinin samsvarar 16. grein laganna nú):

Um 11. gr. Gert er ráð fyrir að héraðsskjalasöfn létti verulega safnstörfum af 
Þjóðskjalasafni og verði jafnframt til þess að auðvelda mönnum víðsvegar um land 
aðgang að safngögnum og ýti þannig undir fræðistörf. Hafa héraðsskjalasöfn starfað 
um alllangt skeið og þyrfti að efla þau með auknum fjárframlögum.

Um 15. gr. Vera má að rétt væri að ákveða hvert vera skuli hlutfall ríkisframlags á 
móti framlagi heimaaðila til héraðsskjalasafna, en hér er þó farin sú leið að slík 
framlög skuli ákveðin í fjárlögum hverju sinni og geta þá verið misjöfn til safnanna 
eftir ástæðum.

Álit og tillögur þessara tveggja nefnda voru lögð til grundvallar lögum nr. 66/1985 
um Þjóðskjalasafn Íslands. Þau lög leystu lögin um héraðsskjalasöfn frá 1947 af hólmi 
og ný reglugerð nr. 283/1994 um héraðsskjalasöfn var sett af menntamálaráðherra. 
Gilda þau lög og reglugerð enn.

Ekki eru þó allir landshlutar með sérstakt héraðsskjalasafn og gegnir þá 
Þjóðskjalasafnið hlutverki héraðsskjalasafns þar skv. 5 grein laga nr. 66/1985. Með 
þessu var reynt að tryggja öryggi skjala sveitarfélaga á öllu landinu með því að 
hindra lausung í meðferð þeirra.

Við stofnun héraðsskjalasafna hefur Þjóðskjalasafn Íslands afhent til hinna nýju 
héraðsskjalasafna þau skjöl þeirra sveitarfélaga sem að því standa, sem fyrir voru í 
vörslu Þjóðskjalasafnsins.

Frá árinu 1995 hafa héraðsskjalasöfn fengið sérstakt framlag frá ríkinu á fjárlögum ár 
hvert.

Egilsstöðum, 
21. desember 2010

Mennta og menningarmálaráðuneytið 
b/t Eiríks Þorlákssonar 
Sölvhólsgötu 4 
150 Reykjavík

Efni: Athugasemdir við drög að frumvarpi til laga um Þjóðskjalasafn Íslands

Núverandi lög um Þjóðskjalasafn Íslands hafa gilt í aldarfjórðung. Þau tóku við af eldri 
lögum um Þjóðskjalasafn og lögum um héraðsskjalasöfn frá 1947. Á þeim tíma sem liðinn er 
frá setningu gildandi laga um Þjóðskjalasafn hafa ýmsar breytingar verið gerðar á þeim og 
tímabært er að ráðast í heildarendurskoðun á lögunum, um leið og gerð er úttekt á ástandi 
skjalamála í landinu og stjórnsýslu þeirra gerð skilvirkari og nútímalegri. Hér á eftir fara 
almennar athugasemdir forsvarsmanna allra 20 héraðsskjalasafna á Íslandi við fyrirliggjandi 
drög að frumvarpi til laga um Þjóðskjalasafn Íslands.

Að okkar mati þarf að setja fram frumvarp á grundvelli ákveðinnar stefnumótunar um 
opinbera skjalavörslu til Skjalasafnalaga eða Laga um opinber skjalasöfn. Erlend lög, einkum 
norræn, mætti hafa til hliðsjónar, en á Norðurlöndunum eru í gildi Arkivlag (Svíþjóð sett 
1990 og Finnlandi sett 1994) Lov om arkiv, arkivlova (Noregi sett 1992) Arkivlov (Danmörku 
sett 2002) þ.e. skjalasafnalög.

Staða skjalavörslumála í dag er sú að Þjóðskjalasafn Íslands er höfuðsafn skjalavörslu í 
landinu og mótar reglur um skjalavörslu opinberra aðila. Það framfylgir þessum reglum 
gagnvart Alþingi, ráðuneytum, dómstólum, stofununum og fyrirtækjum ríkisins og þeim 
sveitarfélögum sem ekki eru aðilar að héraðsskjalasafni. Héraðsskjalasöfn landsins sjá um að 
framfylgja þeim reglum sem Þjóðskjalasafn hefur sett og útfæra þær gagnvart skjalavörslu 
sveitarfélaga sem undir þau heyra. Þau gegna sama hlutverki á safnasvæði sínu og 
Þjóðskjalasafn gagnvart þeim aðilum sem skilaskyldir eru til þess. Verkefni 
héraðsskjalasafnanna eru mörg og krefjast sérfræðikunnáttu. Flutningur verkefna frá ríki til 
sveitarfélaga hefur í för með sér að æ fleiri verkefni færast til héraðsskjalasafna og er það vel, 
enda teljum við að skjalavörslu sé betur sinnt þegar náin tengsl eru á milli einstakra stofnana 
s.s. skóla og skjalavistunarstofnunar. Þó er vert að benda á að þau sveitarfélög sem kjósa að 
vera ekki aðilar að héraðsskjalasafni eiga að fá sína þjónustu frá Þjóðskjalasafni, og þar með á 
kostnað ríksins, og þurfa ekki að kosta nokkru til að hirða um eldri skjöl sín og afgreiðslu úr 
þeim.

Mikilvægt er að í lögunum komi fram skýr verkaskipting milli Þjóðskjalasafns annars vegar 
og héraðsskjalasafna hins vegar. Sjálfstæði sveitarfélaga verður að virða í skjalasafnalögum 
og við framkvæmd þeirra og tryggja verður að skjalavörsluábyrgð forstöðumanna sé skýr, 
m.a. þannig að ákvörðun um eyðingu skjala sé aðeins tekin á grundvelli óska þeirra sem 
upphaflega bera skjalavörsluábyrgðina, eins og gildandi lög kveða á um. Endanleg ákvörðun 
verður að vera í höndum fjölskipaðs stjórnvalds með aðkomu sérfróðra manna.



Héraðsskjalasafn þarf að vera virkt stjórnvald innan sveitarfélaga sem að því standa og hafa 
eftirlit og yfirumsjón með skjalavörslumálum þeirra á grundvelli leiðbeininga og reglna 
Þjóðskjalasafns, auk þess að sinna fræðslu um skjalavörslu innan síns umdæmis.

Það frumvarp að lögum um Þjóðskjalasafn Íslands sem nú hefur verið kynnt í drögum 
virðist við fyrstu sýn vera hálfkarað. Það miðast nær alfarið við Þjóðskjalasafn og stöðu þess í 
stað þess að taka til opinberrar skjalavörslu í heild. Þetta verður sérstaklega áberandi í 
greinargerð með frumvarpinu þar sem einungis er tæpt á möguleikum sveitarfélaga á að 
hefja rekstur héraðsskjalasafna og úrræðum Þjóðskjalasafns til að leggja niður þau 
héraðsskjalasöfn sem ekki starfa skv. lögum. Horft er framhjá því mikilvæga hlutverki sem 
héraðsskjalasöfnin gegna við að varðveita skjöl sveitarfélaga og þar með mikið af skjölum 
sem varða réttindamál borgaranna sem söfnin taka ákvörðun um aðgang að á hverjum degi.

Aðeins tvær greinar frumvarpsins fjalla beinlínis um héraðsskjalasöfn (gr. 30 og 31). Það 
hlutverk sem þeim virðist ætlað samkvæmt frumvarpinu er óljósara og er auk þess skert frá 
gildandi lögum. I stað þess að héraðsskjalasöfnin séu sjálfstæðar skjalavörslustofnanir í eigu 
sveitarfélaganna en undir faglegu eftirliti Þjóðskjalasafns, eins og gildandi lög gera ráð fyrir, 
virðist andi frumvarpsins vera sá að héraðsskjalasöfnin verði útibú frá Þjóðskjalasafni, undir 
stjórn þess en sveitarfélögin fái að greiða fyrir rekstur þeirra eftir sem áður. Það vantar í 
frumvarpið að fjallað sé markvisst um héraðsskjalasöfnin, stjórnsýslulega stöðu þeirra, 
hlutverk, starfsvið, ábyrgð og hlutverk héraðsskjalavarða, aðgang að skjölum safnanna 
o.s.frv.

Í 14. grein gildandi laga er kveðið á um að sett skuli nánari ákvæði í reglugerð, þ.á m. hverjir 
séu afhendingarskyldir til héraðsskjalasafna. Þetta stendur óbreytt sem er ágætt, en án 1. 
málsgreinar 14. greinarinnar sem er slæmt. Þótt upptalning 14. greinarinnar felist að nokkru í 
e lið 4. greinar draganna er ekki kveðið á um að skjöl sveitarfélaga, stofnana og starfsmanna 
þeirra, óháð áritunarformi, skuli renna til héraðsskjalasafna þar sem þau starfa. Þetta verður 
að tryggja í lögunum þannig að öll tvímæli séu tekin af um að skjalasöfn þessara aðila skuli 
renna óskert til þess héraðsskjalasafns sem viðkomandi heyrir undir.

Í 14. grein gildandi laga er sérstaklega kveðið á um hvaða stjórnvöld og lögpersónur eigi að 
skila skjölum sínum til héraðsskjalasafna m.a. félög og samtök „sem njóta verulega styrks af 
opinberu fé og starfa eingöngu innan umdæmis héraðsskjalasafnsins." Í drögum að nýjum 
lögum er vísað til 4. og 5. greinar lagana sem fjallar um ríkisstofnanir. Halda má fram að með 
þessum ákvæðum dragist skilaskylda á skjalasöfnum saman.

Í frumvarpsdrögunum kemur fram að Stjórnarnefnd Þjóðskjalasafnsins verður lögð niður í 
núverandi mynd. Stjórnarnefnd Þjóðskjalasafnsins er að okkar áliti mikilvægur vettvangur 
til að hægt sé að skjóta málum til fjölskipaðs valds. Í raun og veru virðist samkvæmt 
frumvarpsdrögunum að upphaf og endir allrar skjalavörslu liggi hjá Þjóðskjalaverði einum. 
Leggjum við til að Stjórnarnefnd Þjóðskjalasafns starfi áfram en í breyttri mynd. Mætti hugsa 
sér að stofnað yrði skjalaráð, skipað af menntamálaráðherra, þar yrðu teknar ákvarðanir, sem 
snertu t.d. grisjun skjalasafna, nýjar reglur um skjalavörslu, leiðbeiningar um skjalavörslu, 
flutning skjala úr landi, söfnun opinberra skjala af öðrum en til þess bærum aðilum og 
umkvartanir varðandi starfsemi skjalasafna. Við teljum mjög mikilvægt að fulltrúi úr hópi



héraðsskjalavarða eigi þar sæti, enda er stór hluti af skjalavörslu á Íslandi á herðum 
héraðsskjalavarða.

Vert er að benda á nokkrar tölur úr starfsemi héraðsskjalasafna á árinu 2009. Við lauslega 
athugun á umfangi og umsýslu héraðsskjalasafna á því ári kemur í ljós að héraðsskjalasöfnin 
á Íslandi tóku á móti um 10.000 gestum það ár. Þau svöruðu u.þ.b. 4000 fyrirspurnum, sem 
bárust um tölvupóst, bréflega eða símleiðis. Í þeirra bækur voru skráðar um 700 afhendingar, 
sem voru með ýmsu móti -  allt frá stórum opinberum skjalasöfnum, niður í lítil einkasöfn. 
Ríflega 30 starfsmenn (stöðugildi) störfuðu á söfnunum á því ári. Helstu sérfræðingar um 
skjalavörslu sveitarfélaga starfa á héraðsskjalasöfnunum, starfsmenn þeirra eru með áratuga 
reynslu af skjalavörslu sveitarfélaga, þekkja vel til í sínu nærumhverfi og héraðsskjalasöfnin 
eru vel kynnt meðal íbúa. Sveitarfélögin í landinu leggja þessum söfnum til verulegt fé. Má 
ætla að sú upphæð hafi verið um 200-250 milljónir á árinu 2009, en er þá raunar ekki í öllum 
tilfellum gert ráð fyrir húsnæðiskostnaði, sem er verulegur. Þess ber hins vegar geta að ríkið 
lagði héraðsskjalasöfnunum til 14,7 milljónir á árinu 2010 en í fjárlagafrumvarpi ársins 2011 
er sú upphæð skorin niður um helming.

Samkvæmt núgildandi lögum um Þjóðskjalasafn og reglugerð um héraðsskjalasöfn er 
héraðsskjalasöfnum fengið það hlutverk að sinna skjalavörslu ákveðinna aðila, ráðgjöf, 
skráningu skjala og söfnun einkaskjala auk ljósmynda. Þessu hlutverki hafa söfnin reynt að 
sinna af kostgæfni. Hlutverk héraðsskjalasafna gagnvart Þjóðskjalasafni hefur verið nokkuð 
skýrt í flestum atriðum. Þeirri verkaskiptingu, sem komið var á árið 1947, er kollvarpað verði 
þetta frumvarp að lögum. Héraðsskjalasöfnin eru stjórnsýslu- og menningarstofnanir hvert á 
sínu svæði. Þau veita nauðsynlega aðstoð í nærumhverfi safnsins og leitast við að auka 
traust til starfseminnar meðal almennings. Þess vegna hefur héraðsskjalasöfnunum tekist að 
safna gríðarlegu magni af ómetanlegum heimilum um byggð og sögu víðsvegar um land til 
viðbótar við þau opinberu gögn, sem þeim ber að safna lögum samkvæmt.

Héraðsskjalavörðum er ekki annað kunnugt en að sveitarfélögin séu almennt ánægð með 
þjónustu héraðsskjalasafnanna og telja starfsemi þeirra mikilvæga. Ef sú hugmynd er uppi 
að breyta grunngerð héraðsskjalasafna í þessum lögum, er mjög mikilvægt að ræða þá 
breytingu við sveitarfélögin sem reka söfnin. Um mörg héraðsskjalasafnanna gilda 
stofnsamþykktir sem hafa gildandi lög að forsendu.

Það er skoðun héraðsskjalavarða að Þjóðskjalasafn Íslands sé höfuðsafn skjalavörslu á Íslandi 
og það eigi að hafa eftirlit með öðrum skjalavörslustofnunum. Í drögum að lagatextanum er 
hins vegar gengið svo langt að ekki verður við unað. Í drögunum stendur m.a. 
„Þjóðskjalavörður á frjálsan aðgang að starfsstöðvum héraðsskjalasafna til athugana í þágu 
starfs síns og skulu starfsmenn héraðsskjalasafna láta honum í té alla nauðsynlega aðstoð af 
því tilefni." Þessi texti virðist tekinn upp úr lögum um Umboðsmann Alþingis. Við teljum að 
slík lagasetning um stofnanir sveitarfélaga gagnvart ríkisstofnun eigi sér ekki aðra hliðstæðu 
og teljum við að slík heimild í lögum eigi fremur heima í lögum um saksókn í dómsmálum 
en í samskiptum stofnana ríkis og sveitarfélaga.

Hér að undan hafa verið rakin nokkur meginatriði sem varða fyrirliggjandi drög að 
frumvarpi til laga um Þjóðskjalasafn Íslands. Héraðsskjalaverðir munu nýta sér rétt til þess,



einir eða fleiri saman, að gera ítarlegri athugasemdir við þessi drög eftir því sem þeir hafa 
tök á þar til veittur frestur til þess rennur út.

Forsvarsmenn neðangreindra héraðsskjalasafna telja að fyrirliggjandi drög að frumvarpi til 
laga um Þjóðskjalasafn Íslands þurfi verulegrar endurskoðunar við og vonum við að 
Mennta- og menningarmálaráðuneytið taki þær athugasemdir til greina sem hér eru settar 
fram.

F.h. eftirtalinna héraðsskjalasafna.
Hrafnkell Lárusson, forstöðumaður Héraðsskjalasafns Austfirðinga

Héraðsskjalasafn Austfirðinga 
Héraðsskjalasafn Neskaupstaðar 
Héraðsskjalasafn Austur-Skaftafellssýslu 
Héraðsskjalasafn Rangæinga og Vestur-Skaftfellinga 
Héraðsskjalasafn Vestmannaeyja 
Héraðsskjalasafn Árnesinga 
Héraðsskjalasafn Kópavogs 
Borgarskjalasafn Reykjavíkur 
Héraðsskjalasafn Mosfellsbæjar 
Héraðsskjalasafn Akraneskaupstaðar 
Héraðsskjalasafn Borgarfjarðar 
Héraðsskjalasafn Dalasýslu 
Héraðsskjalasafnið Ísafirði 
Héraðsskjalasafn Vestur-Húnavatnssýslu 
Héraðsskjalasafn Austur-Húnavatnssýslu 
Héraðsskjalasafn Skagafirðinga 
Héraðsskjalasafn Siglufjarðar 
Héraðsskjalasafn Svarfdæla 
Héraðsskjalasafnið á Akureyri 
Héraðsskjalasafn Þingeyinga



FÉLAG HÉRAÐSSKJALAVARÐA A ÍSLANDI

26. mars 2012
Miimisblað til mennta- og menningarmálaráðherra 
Um drög að lögum um opinber skjalasöfn

Á fundi yfirstjómar Þjóðskjalasafns íslands og forstöðumanna héraðsskjalasafna sem 
haldinn var 5. desember sl. voru drög að lögum um opinber skjalasöfn kynnt fyrir 
héraðsskjalavörðum. Það var gert að ósk forstöðumanna héraðsskjalasafnanna. Eftir 
fundinn óskaði stjóm Félags héraðsskjalavarða á Islandi eftir því að fá drögin send. 
Laust fyrir jól voru frumvarpsdrögin dags. 5. desember 2011 send til stjómar. Á 
fundinum gerðu héraðsskjalaverðir athugasemdir við ákveðin efnisatriði draganna 
og ljóst að frumvarpsdrögin eru efnislega í stórum dráttum þau sömu og félagið og 
héraðsskjalaverðir gerðu athugasemdir við í árslok 2010 og í byrjun árs 2011.

Þrjú meginatriði skipta héraðsskjalasöfnin máli sem brýnt er að verði lögð áhersla á, 
en það er ekki gert í drögunum, þ.e. sjálfstæði héraðsskjalasafna, afhendingarskylda 
til héraðsskjalasafna og eftirlitshlutverk þeirra. M.t.t. þessara atriða var óskað eftir 
viðtali við ráðherra. Félag héraðsskjalavarða og forstöðumenn einstakra 
héraðsskjalasafna hafa þess utan sett fram efnislegar athugasemdir við aðra þætti 
frumvarpsdraganna. í sérstöku minnisblaði fylgja tillögur og athugasemdir tengdar 
stjómamefnd/skjalaráði og hvetjum við ráðherra til að skoða þessar hugmyndir.

1. Sjálfstæði héraðsskjalasafna.
Þar sem héraðsskjalasöfn eru stofnanir sveitarfélaga og varðveita skjöl þeirra er ljóst 
að hafa verður í huga stjómarskrárbundið sjálfstæði sveitarfélaga. Mikilvægt er 
einnig að héraðsskjalasöfnin njóti sjálfstæðis en á því er misbrestur í ýmsum atriðum 
frumvarpsdraganna. Telja má gildandi lög nr. 66/1985 um Þjóðskjalasafn íslands 
gölluð að þessu leyti. Líta verður til valdmarka á milli ríkisstofnanna og stofnana 
sveitarfélaga í þessu sambandi.
Reglugerð um héraðsskjalasöfn nr. 283/1994 hefst svo:
„Héraðsskjalasafn er sjálfstæð skjalavörslustofnun sem lýtur faglegu eftirliti 
Þjóðskjalasafns íslands."
Mikilvægt er að þetta standi í lögunum og þau séu að öðru leyti í samræmi við þetta. 
í c. lið 6. greinar draganna segir að í „starfsleyfi" til handa héraðsskjalasafni sé 
„...starfssvæði þess ...m.a. skilgreint." Þetta má ekki vera óljóst eða ákvörðunarefni 
Þjóðskjalasafns eins og drögin gera ráð fyrir. Skýrt verður að vera að mörk 
sveitarfélaga ráði starfssvæðum héraðsskjalasafna. Til dæmis:

Héraðsskjalasafn starfar innan marka þess sveitarfélags eða þeirra sveitarfélaga 
sem héraðsskjalasafnið tekur til samkvæmt stofnskrá þess. 

í skjalavörslulögum í Danmörku (Arkivloven) er kveðið á um skjalasöfn 
sveitarfélaga, en þess gætt að virða sjálfstæði þeirra og íhlutunarréttur



Ríkisskjalasafnsins er enginn, ástæðan er stjómarskrárbundið sjálfstæði sveitarfélaga 
þar. Ákveðið eftirlitsleysi fylgir þessu í Danmörku. Lausn má finna á því sbr. 
meðfylgjandi tillögu um stofnun skjalaráðs.
Rekstrarleyfi, sem minnir á stjómarfar miðaldakónga sem af náð sinni veittu 
sveitarfélögum leyfi til rekstrar skjalasafns, (nú heitir þetta stofnsamþykkt) á skv. 
drögunum að fela í sér skilgreiningu á umdæmi og hverjir eru afhendingarskyldir til 
héraðsskjalasafns. Með þessu geta héraðsskjalasöfn orðið gerólík að 
grundvallarstarfshlutverki. Mikilvægt er að það sé skýrt hvað héraðsskjalasafn er 
gagnvart stjómsýslu og almenningi.
Fagleg skilyrði rekstrarleyfis eru alveg óskilgreind og þar með er innköllun á 
rekstrarleyfi vegna þess að misbrestur hefur orðið á þeim skilyrðum 
geðþóttaákvörðun. Ljóst er að innköllun og nauðungarflutningur á 
héraðsskjalasöfnum getur haft neikvæð áhrif á stjómsýslu viðkomandi sveitarfélaga 
og haft umtalsverðan kostnað í för með sér bæði fyrir sveitarfélögin sjálf og íbúa 
þeirra. Þessi íhlutunarréttur ríkisstofnimar gagnvart stofnunum sveitarfélaga er að 
okkar mati ekki góð stjómsýsla.

2. Afhendingarskylda til héraðsskjalasafna.
í drögunum (7. gr.) segir að í leyfi til reksturs héraðsskjalasafns skuli tiltaka „... hvaða 
aðilar skuli afhendingarskyldir til viðkomandi héraðsskjalasafns. "  Með þessu yrði 
afhendingarskylda til héraðsskjalasafns felld í ákvörðunarvald Þjóðskjalasafns.
Þörf er á að kveðið sé skýrt á um þetta í lögunum líkt og gert er í gildandi lögum (5. 
gr.) og reglugerð um héraðsskjalasöfn, en ekki óljóst eða gert að samkomulagsatriði 
við Þjóðskjalasafn.
í drögunum (10. gr.) eru skilaskyldir aðilar til „opinberra skjalasafna" tilgreindir.
Skv. d. lið em  „Sveitarfélög svo og allar stofnanir og nefndir á þeirra vegum sem fara 
með stjómsýslu. Hið sama gildir um byggðasamlög og aðra þá aðila sem sjá um 
framkvæmd einstakra stjómsýsluverkefna vegna samvinnu sveitafélaga."
Vert er að benda á að sú þjónusta sem tengist afgreiðslu á skjölum sveitarfélaga er 
bæði einfaldari, ódýrari og fljótlegri sé hún innt af hendi hjá sveitarfélögunum 
sjálfum.
Meginreglan hlýtur alltaf að vera sú að öll skjöl sveitarfélaga, óháð áritunarformi, séu 
afhent til þess héraðsskjalasafn sem viðkomandi sveitarfélag rekur.

3. Eftirlitshlutverk héraðsskjalasafna með skjalavörslu afhendingarskyldra 
Mikilvægt er að eftirlitshlutverk skjalavörslustofnunar þ.e. Þjóðskjalasafns og 
héraðsskjalasafna fari saman við afhendingarskyldu. Að það sé ekki skilgreint sem 
valdshlutverk Þjóðskjalasafnsins sem framselt sé til héraðsskjalasafns eins og í b lið 6. 
gr. draganna, heldur fylgi afhendingarskyldu.
Hins vegar væri kostur ef hægt væri að kveða á um að opinberri skjalavörslustofnun 
væri heimilt að fela annarri opinberri skjalavörslustofnun t.d. Þjóðskjalasafni 
afmarkað og tímabundið eftirlitshlutverk.

/yöC MÓ*sc>



Skjalaráð og skjalavörslusjóður
Hér með fylgja tillögudrög sem eiga sér að nokkru fyrirmynd í ákvæðum safnalaga 
nr. 106/2001 um safnaráð og ákvæðum gildandi laga nr. 66/1985 um Þjóðskjalasafn 
íslands hvað varðar stjómamefnd þess. Þær miða að því að sjálfstæði sveitarfélaga sé 
virt, en samvinna sé um skjalavörslumál ríkis og sveitarfélaga.

#Skjalaráð hefur yfimmsjón með opinberri skjalavörslu á íslandi.
Ráðuneytið skipar skjalaráð til fjögurra ára í senn. Einn fulltrúi skal tilnefndur af 
Sagnfræðistofnun Háskóla íslands, einn fulltrúa tilnefnir Þjóðskjalasafn íslands, einn 
fulltrúa tilnefnir Samband íslenskra sveitarfélaga, einn fulltrúa tilnefnir Félag 
héraðsskjalavarða á íslandi og einn fulltrúi er skipaður án tilnefningar.

#Skjalaráð skal
a) fara með faglegt eftirlit með opinbemm skjalavörslustofnunum,
b) setja fram fagleg og fjárhagsleg viðmið inn rekstur opinberra skjalavörslustofnana 
og sjá um að framkvæmt sé faglegt mat á því að þessi viðmið séu höfð í heiðri við 
stofnun og rekstur opinberra skjalavörslustofnana.
c) sjá um að setja reglur um úthlutun árlegs styrks úr ríkissjóði til héraðsskjalasafna 
sem ákveðinn er í fjárlögum og framfylgja þeim.
d) setja almennar reglur og leiðbeiningar um hvemig skjalahaldi og skjalavörslu 
skuli hagað hjá stjómsýslu ríkis og sveitarfélaga.
e) fara með ákvarðanir um að heimila eyðingu skjala í opinbemm skjalasöfnum að 
fengnum tillögum viðeigandi héraðsskjalavarðar eða þjóðskjalavarðar.
f) sjá um að setja viðmið um aðstöðu og aðbúnað stofnana sem geta afgreitt 
millisafnalán frá skjalasöfnum og veita þeim heimild til slíkrar afgreiðslu.
g) fara með mál er snerta inn- og útflutning á skjölum sem menningarverðmætum.
h) sjá um úthlutanir verkefnastyrkja úr skjalavörslusjóði.

#Hlutverk skjalavörslusjóðs er að styrkja starfsemi opinberra skjalavörslustofnana 
sem heyra undir lög þessi. Skjalaráð úthlutar úr sjóðnmn styrkjtun til safna 
samkvæmt sérstökum úthlutunarreglum sem ráðið setur og menntamálaráðherra 
staðfestir.
Tekjur sjóðsins em:
a. framlag ríkissjóðs eftir því sem ákveðið er í fjárlögum,
b. önnur framlög.
Héraðsskjalasöfn geta sótt um verkefnastyrki úr skjalavörslusjóði. Þjóðskjalasafn 
getur ekki notið styrkja úr skjalavörslusjóði.
Kostnaður af starfsemi skjalaráðs greiðist úr skjalavörslusjóði.

# Gjafir og fjárframlög til opinberra skjalavörslustofnana em frádráttarbær til skatts, 
sbr. ákvæði laga um tekjuskatt og eignarskatt, nr. 75/1981, með áorðnum breytingum.



#Héraðsskjalasöfn skulu njóta árlegs styrks úr ríkissjóði samkvæmt því sem ákveðið 
er í fjárlögum hverju sinni.
Til þess að geta fengið slíkan styrk þarf héraðsskjalasafn að uppfylla eftirtalin 
skilyrði:
1. Það skal hafa sjálfstæðan fjárhag og vera stjómað af forstöðumanni í a.m.k. hálfu 
starfi.
2. Það skal starfa eftir stofnskrá sem hlotið hefur staðfestingu skjalaráðs og skal starfa 
eftir stefnu sem endurskoðuð er á fjögurra ára fresti.
3. Það skal rekið óaðfinnanlega að mati skjalaráðs og fjárhagsgrundvöllur þess skal 
vera tryggður.
4. Það skal halda opnum lestrarsal fyrir almenning daglega á auglýstum tíma a.m.k. 
10 mánuði á ári.
5. Það skal fylgja viðurkenndum alþjóðlegum siðareglum um skjalasöfn.

# Nú vilja stjómendur héraðsskjalasafns sem uppfyllir skilyrði laga þessara um 
ríkisstyrk, sbr. #. grv afla sér húsnæðis fyrir safnið, hvort heldur með kaupum eða 
nýsmíði, og eiga þeir þá kost á að fá styrk til þess úr ríkissjóði, allt að einum þriðja 
hluta kostnaðar, eftir því sem fé kann að vera veitt til þess í fjárlögum enda samþykki 
skjalaráð húsnæðið og stofnkostnað. Framlag ríkissjóðs skal innt af hendi samkvæmt 
sérstökum samningi og greiðsluáætlun sem stjómendur héraðsskjalasafns gera við 
menntamálaráðuneyti og fjármálaráðuneyti áður en framkvæmdir hefjast.

# Nú telur skjalaráð að héraðsskjalasafni sem hlýtur ríkisstyrk sé hætta búin sökum 
vanhirðu eða af öðmm orsökum og ekki hefur fengist úr bætt þrátt fyrir endurteknar 
áskoranir og getur þá menntamálaráðherra svipt héraðsskjalasafnið ríkisstyrk.

#Falli héraðsskjalasafn í vanhirðu eða séu ekki lengur fyrir hendi forsendur fyrir 
rekstri þess skal skjalaráð tryggja öryggi safnkostsins og sjá um að finna honum 
varanlegan vörslustað, ef hægt er í samráði við viðeigandi sveitarstjómir, sem næst 
safnsvæðinu.


